ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ> 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը
[bookmark: _GoBack]Նախագծի ընդունումը պայմանավորված է ՀՀ վարչապետի 2024 թվականի մայիսի 6-ի N02/05.1/15729-2024 հանձնարարականով՝ ՀՀ քաղաքաշինության նախարարի 2003 թվականի մայիսի 13-ի N28-Ն հրամանով հաստատված ՀՀՇՆ IV-11.03.03-02 <Ավտոկայանատեղեր> շինարարական նորմերի ամբողջական արդիականացման անհրաժեշտությամբ և ՀՀ քաղաքաշինության կոմիտեի և <Քաղաքաշինական ծրագրերի փորձագիտական կենտրոն> բաց բաժնետիրական ընկերության միջև 2024 թվականի փետրվարի 14-ի N ՀՀՔԿ-ԳՀԱՇՁԲ-24/20 ծածկագրով պետական գնման պայմանագրի վերաբերյալ ՀՀ առողջապահության նախարարության 2024 թվականի ապրիլի 5-ի NԱԱ/04/10117-2024 գրությամբ ներկայացված կարծիքով: 

1. Ընթացիկ իրավիճակը և խնդիրները
Նախագծի շրջանակներում դիտարկվել է թվով 2 նորմատիվ փաստաթղթերի մշակման անհրաժեշտությունը 2024 թվականի ընթացքում՝ ՀՀ 2024 թվականի պետական բյուջեի միջոցների հաշվին:
0. Էլեկտրական տրանսպորտային միջոցների լիցքավորման կայանների տեղակայման համար ընդունված (գործող) ստանդարտներում ամրագրված պայմանները պարտադիր դարձնելու նպատակով անհրաժեշտ է դրանք վկայակոչել որևէ նորմատիվ իրավական ակտում և սահմանել լրացուցիչ կարգավորումներ, ամբողջապես վերանայելով ՀՀՇՆ IV-11.03.03-02 <Ավտոկայանատեղեր> շինարարական նորմերը՝ ներառելով դրույթներ էլեկտրական տրանսպորտային միջոցների լիցքավորման կայանների տեղակայման վերաբերյալ: 
        Հաշվի առնելով ՀՀ վարչապետի աշխատակազմի բազմաթիվ հանձնարարականները, ՀՀ ԱԺ նախագահի տեղակալ Հակոբ Արշակյանի գրությունները, խնդրի լուծման առնչությամբ առաջարկվել է՝ 2024թ ընթացքում 2 անգամ ՀՀ 2024 թվականի պետական բյուջեով նախատեսված <Ոչ կրող տարրերի երկրաշարժադիմացկունություն> ՀՀ կանոնների հավաքածուի մշակման, տեղայնացման աշխատանքների ձեռքբերման գնման գործընթացը մասնակիցների բացակայության պատճառով չկայացած լինելու հիմքով, նշված կանոնների հավաքածուի մշակման աշխատանքները փոխարինել ՀՀՇՆ IV-11.03.03-02 <Ավտոկայանատեղեր> շինարարական նորմերի վերանայման, արդիականացման աշխատանքներով, գնահատելով նաև փաստաթղթերի մշակման գնային համարժեքությունը:
2. ՀՀ առողջապահության նախարարությունը 2024 թվականի ապրիլի 5-ի NԱԱ/04/10117-2024 գրությամբ ՀՀ քաղաքաշինության կոմիտե է ներկայացրել իր դիրքորոշումը ՀՀ 2024 թվականի պետական բյուջեով նախատեսված <Սանիտարահամաճարակային անվտանգության կազմակերպությունների շենքերի ու շինությունների նորմերի>  մշակման ոչ նպատակահարմար լինելու վերաբերյալ՝ առաջարկելով վերջինս փոխարինել <Բժշկական օգնության և սպասարկման լաբորատոր ախտորոշիչ տեսակով (իր ենթատեսակներով` ՀՀ կառավարության 2008 թվականի մարտի 27-ի թիվ 276-Ն որոշման հավելված, 1-ին կետ, 22-րդ ենթակետ) գործունեություն իրականացնող կազմակերպությունների շենքերի ու շինությունների նորմերով>:
<Սանիտարահամաճարակային անվտանգության կազմակերպությունների շենքերի ու շինությունների նորմերի>  14.02.2024թ NՀՀՔԿ-ԳՀԱՇՁԲ-24/20 պետական գնման պայմանագիրը լուծելու համար ՀՀ քաղաքաշինության կոմիտեն 2024 թվականի ապրիլի 18-ի N06/14.2/5225-2024 գրությամբ դիմել է պայմանագրի կողմ հանդիսացող՝ <Քաղաքաշինական ծրագրերի փորձագիտական կենտրոն> ԲԲԸ (այսուհետ՝ Ընկերություն): 
Ընկերությունը 2024 թվականի ապրիլի 18-ի N01/31 գրությամբ հայտնել է իր համաձայնությունը՝ պայմանագիրը լուծելու վերաբերյալ:
Հաշվի առնելով վերոգրյալը ՀՀ քաղաքաշինության կոմիտեն նախաձեռնել է նշված նորմատիվ փաստաթղթերի մշակման և դրանց ֆինանսավորման գործընթացի կազմակերպման աշխատանքներ, որոնք անհրաժեշտ է հիմնավորել տվյալ Նախագծի ընդունմամբ:

  2.1 Կապը ռազմավարական փաստաթղթերի հետ
- ՀՀ կառավարության 2021 թվականի օգոստոսի 18-ի N1363-Ա որոշում,
- ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի  ՀՀ քաղաքաշինության կոմիտեի բաժնի 5.1-ին կետը,
- ՀՀ կառավարության 2021թվականի ապրիլի 8-ի <ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Լ որոշում:
Միաժամանակ հարկ է նշել, որ <<Հայաստանի Հանրապետության 2024 թվականի պետական բյուջեի մասին> Հայաստանի Հանրապետության օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություն և լրացում կատարելու մասին> ՀՀ կառավարության որոշման նախագծի ընդունմամբ  լրացուցիչ ֆինանսական միջոցների անհրաժեշտություն, պետական բյուջեի եկամուտներում  և ծախսերում փոփոխություններ չեն սպասվում։

Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

Ակնկալվող արդյունքը
ՀՀ քաղաքաշինության նախարարի 2003 թվականի մայիսի 13-ի N28-Ն հրամանով հաստատված ՀՀՇՆ IV-11.03.03-02 <Ավտոկայանատեղեր> շինարարական նորմերի ամբողջական արդիականացում, <Բժշկական օգնության և սպասարկման լաբորատոր ախտորոշիչ տեսակով գործունեություն իրականացնող կազմակերպությունների շենքեր ու շինություններ> շինարարական նորմերի մշակում:



